
REKENINGKUNDE  SG

                                        401-2/0 D



GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN

REKENINGKUNDE  SG

TYD : 3 uur

PUNTE : 300

INSTRUKSIES:

· Beantwoord alle vrae in die Antwoordboek 401-2/1.

· Alle bewerkings moet getoon word, omdat ’n gedeelte van die punte vir berekeninge toegeken word.

· Nie-programmeerbare sakrekenaars mag gebruik word.

· Maak seker dat u werk netjies, akkuraat en korrek uiteengesit is.

· Die gebruik van afkortings word nie toegelaat nie.




DIE VOLGENDE IS ’N VOORGESTELDE TYDSINDELING WAARBINNE ELKE VRAAG BEANTWOORD MOET WORD.





VRAAG
ONDERWERP
PUNTE
PUNTE TYD-GIDS

(Minute)


1
Rekeningkundige vergelyking
41
24


2
Vennootskappe – Privaatrekeninge
24
15


3
Invorderingskedule van debiteure
36
21


4
Bankversoeningstate, Kontantontvangste- en Kontantbetalingsjoernale, Bankrekening
50
30


5
Klubs – Staat van Ontvangste en Betalings, Grootboekrekeninge
54
32


6
Maatskappye – Notas tot Balansstaat
35
22


7
Beslote Korporasie – Grootboek rekeninge
60
36



TOTAAL
300
180


VRAAG 1

REKENINGKUNDIGE VERGELYKING


OPDRAG:

Gebruik die kolomme op die gegewe antwoordblad om die inligting te voltooi.  Die formaat wat gebruik moet word, is die volgende:

· Koop voorraad op krediet van J. Travolta, R580.


LET WEL:

1. Waar toepaslik, word goedere verkoop teen 50% meer as die kosprys.

2. Die besigheid gebruik die deurlopende voorraadstelsel.

3. Aanvaar dat die banksaldo deurgaans gunstig is.

4. Toon resultate wat net op een kolom van toepassing is as volg:




+20




           0




-20

5.
Geen verandering word met ’n O getoon.


TRANSAKSIES:

1. Verkoop goedere op krediet aan C. Schiffer, R360.

2. Plaas ’n debietsaldo van R480 in die rekening van V. Adams in die debiteuregrootboek oor na haar rekening in die kredieteuregrootboek.

3. Belas J. Andrews met rente van R12 op haar agterstallige rekening.

4. Stuur beskadigde goedere terug na K. Costner R600.

5. Koop ’n rekenaar van J. Carrey en betaal die bedrag van R7 500 per tjek.

6. Maak ’n donasie van R5 000 per tjek vir navorsing aan die VIGS-stigting.

7. Die totaal van die aftrekkingskolom in verband met die werknemerspersoneelvereniging in die Salarisjoernaal, bedra R267.

8. Betaal verskuldigde bedrag aan werknemers soos in die Loonjoernaal getoon, R4 932.


[41]

VRAAG 2

VENNOOTSKAPPE


OPDRAG:

Gebruik die volgende inligting, geneem uit die rekeningkundige rekords van Nick G & The Refugee, om die privaatrekening van Nick in die Algemene Grootboek op te stel.
(24)

INLIGTING:

Uittreksel uit:  DIE PROEFBALANS VAN NICK G & THE REFUGEE OP

28 FEBRUARIE 1999.


BESONDERHEDE
DEBIET

R
KREDIET

R


Kapitaal – Nick

  80 000


Kapitaal – Refugee

  60 000


Privaatrekening – Nick
 (1 Maart 1998)
    7 000



Privaatrekening – Refugee    (1 Maart 1998)

    3 000


Onttrekkings – Nick
107 000



Onttrekkings – Refugee
  48 000



Wins en verlies 
              (Netto inkomste)

490 000


ADDISIONELE INLIGTING:

1. Elke vennoot is geregtig op 8% rente per jaar op hulle kapitaalbydrae.  Nick het ’n verdere R20 000 gedeponeer om sy kapitaal op 1 September 1998 te verhoog.

2. Nick verdien ’n salaris van R92 000 p.j.

3. Refugee verdien ’n maandelikse salaris van R8 000.

4.
Oorblywende wins word gelykop tussen die vennote verdeel.
[24]

VRAAG 3

BEGROTINGS


OPDRAG:

Gebruik die volgende opsomming van verkope van BIG AL’S EMPORIUM vir die tydperk 1 Januarie 1999 – 30 Junie 1999 om die Invorderingskedule van Debiteure vir die maande April, Mei en Junie te voltooi.
(36)

INLIGTING:


TOTALE VERKOPE VIR MAAND
BEDRAG

R


Januarie

(Werklik)
132 000


Februarie
(Werklik)
135 300


Maart

(Werklik)
130 602


April

(Beraamde)
115 032


Mei

(Beraamde)
126 900


Junie

(Beraamde)
129 000


ADDISIONELE INLIGTING:

1.
Een derde van verkope vir elke maand is kontant.  Die oorblywende gedeelte 
van verkope is op krediet.


2. 
Uitstaande skulde is as volg ingevorder:

· 50% gedurende die maand wat op die verkope volg.

· 25% gedurende die 2de maand wat op die verkope volg.

· 15% gedurende die 3de maand wat op die verkope volg.

· 6% gedurende die 4de maand wat op die verkope volg


Alle uitstaande bedrae word dan as oninbaar afgeskryf.


[36]

VRAAG 4

BANKVERSOENING


INSTRUKSIES:

Saharah het die deurlopende voorraadstelsel gebruik om handel te dryf as SAHARAH GLADIATOR SPORTS en jy word versoek om haar te help deur die volgende te doen:


4.1
Voltooi die Kontantontvangstejoernaal en Kontantbetalingsjoernaal vir 
November 1999.
(31)

4.2
Voltooi die Bankversoeningstaat op 30 November 1999.
(14)

4.3
Stel die Bankrekening op.
(5)

INLIGTING:

Voorlopige potloodtotale in die Kontantjoernale op 30 November 1999 is as volg:


Ontvangste:
Bank …………………………………………

Korting toegestaan  ………………………..

Debeuterekontrole …………………………

Verkope ……………………………………..

Koste van verkope  .……………………….

Diverse rekeninge …………………………
R

19 074

66

4 500

11 340

6 810

3 300




Betalings:
Bank …………………………………………

Korting ontvang ……………………………

Krediteurekontrole …………………………

Debiteurekontrole ………………………….

Diverse rekeninge …………………………
R

31 350

225

24 705

870

6 000




1. Die Bankstaat toon ’n gunstige saldo van R6 190 op 30 November 1999.

2.
Op 1 November 1999 het die Bankrekening ’n gunstige saldo van R18 450 
getoon.


Die volgende verskille is gevind nadat die kontantjoernale met die bankstaat vergelyk is:


1. Die Bankstaat toon ’n debietorder van R2 160 ten gunste van Quartz Bouvereniging ter betaling van ’n gedeelte van die lening.

2. Saharah Gladiator Sports het ’n deposito van R3 993 gemaak wat nie op hulle Bankstaat verskyn het nie.

3. Die Bankstaat toon ’n deposito van R2 400 vir huur, wat deur B. Force op die lopende rekening van Saharah Gladiator Sports inbetaal is.

4. Die Bankstaat toon ’n onbetaalde tjek van R1 554, wat van ’n debiteur


P. Granite ontvang is, en geweier is weens onvoldoende fondse.

5. Onderstaande tjeks is nog nie teen 30 November 1999 vir betaling aangebied nie:

· No 74 … R   387

· No 76 … R1 905 (vooruitgedateer vir 1 Desember 1999)

6. Die volgende kostes is deur die Permbank gemaak:

· Diensgeld 

 R126

· Belastingheffing

 R  18

· Tjekboek


 R  18

· Kommissie op aftrekorder
 R  12

· Rente op debietsaldo
 R255

7. Goldfire Suppliers het ons verwittig dat ’n tjek vir voorraad, ten bedrae van R780, wat op 12 November 1999 aan hulle uitgereik is, verlore geraak het.  Dit tjek moet gekanselleer word.  Tjek nr. 85 is op 30 November 1999 aan hulle uitgereik.  (Geen inskrywing is vir hierdie transaksie gemaak nie).

8. Tjek no. 52 vir die bedrag van R2 670 is op 2 Augustus 1999 as donasie ten gunste van die Kunsvereniging uitgereik.  Die vereniging het ontbind en die uitbetaling van die tjek is gestaak.

9. Tjek no. 70 is uitgereik aan Jakkals Vervoer Mpy. vir vraggeld op aankope en is in die kontantbetalingsjoernaal as R2 520 ingeskryf.  Die Bankstaat toon die korrekte bedrag as R1 520.

10. Die Bankstaat toon ’n onbetaalde tjek vir R990 wat van A. Nightshade ontvang is en foutiewelik op 20 November 1999 gedeponeer is.  Die tjek was vir


8 Desember 1999 gedateer en moet terug gehou word om herdeponeer te 
word.


[50]

VRAAG 5

KLUBS


Marc Batchelor en Doctor Khumalo het die K.C. Ondersteunersklub begin.


INSTRUKSIES:

5.1 Gebruik die gegewe inligting om die Staat van Ontvangste en Betalings (in ’n T-vorm) vir die jaar geëindig 31 Desember 1999 op te stel.

5.2 Die volgende nominale rekening moet voltooi word:

5.2.1
Ledegeldrekening

5.2.2
Verversingsrekening
(26)

(16)

(12)

LET WEL:

· Die tesourier gebruik drie rekeninge om die wins op verkope van verversings te bereken, naamlik:  Verversingsvoorraadrekening, Verversingsrekening, Wins met Verkope van Verversingsrekening

· Balanseer / sluit die rekeninge op 31 Desember 1999 af.


INLIGTING:

1. Die saldos op 1 Januarie 1999 was as volg:

· Bank (Lopende rekening)
 R12 000

· Spaarrekening

 R65 000

2. Ledegeld:
2.1 Ledegeld beloop R90 per lid per jaar.

2.2 10 Lede het nie hul ledegeld vir 1998 betaal nie.  Enige uitstaande ledegeld moet afgeskryf word.

2.3 20 Lede het hulle ledegeld in 1998 vooruitbetaal.

2.4 Ontvang betalings van R90 elk van 415 lede vir 1999 asook betalings van 8 lede van R90 elk vir 1998 se ledegeld.

2.5 5 Lede het elk R90 ledegeld vir die jaar 2000 betaal.

2.6 16 Lede was agterstallig met ledegeldbetalings van R90 per lid vir 1999.

3.
Intreegeld:


Daar was 20 nuwe lede wat by die klub aangesluit het en hul intreegeld van 
R50 elk betaal het.




4.
Verversings:
· Voorraad op hande op 1 Januarie 1999, R1 450.

· Verversings gekoop gedurende die jaar en per tjek betaal, R5 440.

· Verversings op krediet aangekoop gedurende die jaar, R2 630.

· Kontantverkope van verversings, R15 332.

· Voorraad op hande op 31 Desember 1999, R2 894.

5. 
Huur van busse:
· Huur van busse vir 1999 en per tjek betaal, R8 000.

· Huur van busse vir die jaar 2000 vooruitbetaal, R2 000.

· Kontant ontvang vir kaartjies verkoop vir busritte na wedstryde, R12 875.

6. 
Versekering:
· Versekeringbetalings, R1 630.  (Dit het gedien as skadevergoeding 

vir beskadiging van busse of die verlies van voorraadverversings).

7.
State van die bank toon:

· Bankkoste van R641.

· Rente ontvang op lopende rekening, R496.

8.
Ander tjek betalings:
· Posgeld, R300.

· Skryfbehoeftes, R425.

9. 
Rente:
· Ontvang ’n tjek vir rente op spaarrekening, R7 750.

10. 
Donasie:
· Ontvang ’n donasie van R100 000 op 2 Januarie 1999 van Kaizer 


Motaung.  Op dieselfde dag is die tjek by ABSA Bank in ’n vaste 


deposito belê.

· Ontvang rente op vaste deposito vir die jaar, R15 000.

11. 
Krediteure:
· Betaling aan krediteure gedurende die jaar, R2 600.

12. 
Salaris:
· Salaris aan die klerk betaal, R60 000.

13. 
Saldo op 31 Desember 1999:
· Spaarrekening, R72 750.

· Bankrekening, R?


[54]

VRAAG 6

MAATSKAPPYE


TKZee BEPERK het ’n gemagtige Aandele Kapitaal van R800 000 bestaande uit gewone aandele van R2,00 elk.


INSTRUKSIES:

Gebruik die onderstaande inligting om die volgende notas tot die Balansstaat vir die jaar geëindig 29 Februarie 2000 te voltooi:

(Toon alle bewerkings tussen hakies).

6.1 Gewone Aandele Kapitaal

6.2 Reserwes

6.3 Langtermynlaste

6.4 Vaste bates

6.5 Voorrade

6.6 Debiteure

6.7 Kontant

6.8 Krediteure

6.9 Dividende
(2)

(1)

(2)

(5)

(2)

(7)

(3)

(10)

(3)

Uittreksel uit: DIE NA-AFSLUITINGSPROEFBALANS OP 29 FEBRUARIE 2000


INLIGTING
BEDRAG


Gewone aandelekapitaal
400 000


Behoue inkomste (29 Februarie 2000)
60 000


Lening:  Pradibbank
80 000


Grond en geboue
300 000


Voertuie
90 000


Toerusting
5 000


Opgehoopte waardevermindering op voertuie
9 000


Opgehoopte waardevermindering op toerusting
950


Vaste deposito:  Wright Beleggers
7 000


Handelsvoorraad
47 255


Debiteurekontrole
12 000


Voorsiening vir Oninbare Skulde
600


Bank [Dt]
156 418


Kleinkas
250


Wisselgeld
100


Krediteurekontrole
29 000


Krediteure vir Salarisse
8 000


Krediteure vir Lone
2 000


Aandeelhouers vir dividende
20 000


Ontvanger van Inkomste (Inkomstebelasting) [Kt]
5 200


Ontvanger van Inkomste (LBS) [Kt]
3 500


Pensioenfonds
1 200


Personeelvereniging
150


Werkloosheidsversekeringsfonds
25


Verbruikersvoorraad voorhande
400


Vooruitbetaade uitgawes
520


Opgelope uitgawes
418


Opgelope inkomste
1 300


Inkomste vooruit ontvang
600


Deposito:  Water en elektrisiteit
400


LET WEL:

1. Terugbetalings van die lening word jaarliks op 31 Augustus in paaiemente van R5 000 gemaak.

2.
Die Stadsraad het ons in kennis gestel dat die deposito vir water en elektrisiteit 
met onmiddellike effek tot R600 verhoog moet word.  Betalings sal gedurende 
die volgende maand plaasvind.  (Hierdie transaksie was in die na-
afsluitingsproefbalans uitgelaat).


3.
Die totale dividende op Gewone Aandele vir die huidige jaar word verklaar,


R35 000.

4.
Kort termyn lenings, Aandeelhouers vir dividende en Ontvanger van Inkomste 
(Inkomstebelasting) moet op die gesig van die Balansstaat getoon word.
[35]

VRAAG 7

BESLOTE KORPORASIE


Die volgende voor-aansuiweringsproefbalans is deur een van die lede, Mnr. A Gatty, van Gatty Tuine BK opgestel.  Die ander lid is D. Rose en elkeen het ’n gelyke bydrae van 50% in die Beslote Korporasie gemaak.


INSTRUKSIES:

Teken die volgende transaksies, van Gatty Tuine C.C, vir die finansiële jaar geëindig op 28 Februarie 1999, in die Algemene Grootboek aan.

(Toon alle berekeninge in hakies nadat die volgende aansuiwerings in berekening gebring is).


7.1 Bateverkoperekening.

7.2 Handelsrekening.

7.3 Wins- en -verliesrekening.

7.4 Verdelingsrekening.
(8)

(7)

(35)

(10)

Uittreksel uit:  VOOR-AANSUIWERINGSPROEFBALANS VAN GATTY TUINE B.K.

 OP 28 FEBRUARIE 1999



Debiet

R
Krediet

R

Balansstaatrekeninge - afdeling



Onaangewende inkomste

26 539

Lening van A. Gatty

450 000

Voertuie
180 000


Toerusting
65 000


Opgehoopte waardevermindering op voertuie (1 Maart 1998)

22 830

Opgehoopte waardevermindering op toerusting (1 Maart 1998)

11 800

Lening aan D. Rose
20 000


Handelsvoorraad
25 300


Debiteurekontrole
16 430


Voorsiening vir oninbare skuld

400

Bank
87 850


Krediteurekontrole

9 325

Ontvanger van Inkomste (Inkomstebelas-ting)
17 074






Nominale rekeninge–afdeling



Verkope

558 006

Koste van verkope
185 702


Debiteure-afslag
900


Telefoon
2 035


Lone
78 000


Salaris:  D. Rose
130 000


Rente op lening:  A. Gatty
45 000


Versekering
9 600


Verpakkingsmateriaal
4 261


Vergoeding:  Rekeningkundige Beampte
15 600


Huuruitgawe:  A Gatty
6 000


Bankkoste
1 478


Posgeld
146


Korting ontvang

2 780

Huur–inkomste

35 700

AANSUIWERINGS:

1. Inventarisse op 28 Februarie 1999.

· Voorraad – tuingereedskap, plante en bemestingstowwe, R25 000.

· Voorraad – plastiese sakkies en plastiese materiaal vir verpakking 

gebruik, R1 350.

2. Versekering sluit ’n premie van R3 600, vir die tydperk 1 September 1998 tot

31 Augustus 1999, in.

3. Februarie 1999 se telefoonrekening ten bedrae van R172 is nog nie in berekening gebring nie.

4. Verkoop op 28 Februarie 1999 een van die voertuie (met ’n oorspronklike kosprys van R60 000) vir R42 000 kontant.  Op 1 Maart 1998 was die opgehoopte waardevermindering op die voertuig R13 830.  Waardevermindering op voertuie moet teen 10% p.j. op die verminderde saldo afgeskryf word.

5. Die toerusting sluit ’n nuwe rekenaar, wat op 1 November 1998 vir R6 000 aangekoop is, in.  Waardevermindering moet teen 20% p.j. op die kosprys van die toerusting afgeskryf word.

6. Skryf die rekening van B. Gates, R210 af as oninbaar.

7. Suiwer die voorsiening vir oninbare skuld aan teen 5% van die goeie boekskulde.

8. Ingesluit in die huur-inkomste is bedrae van die huurder vir Maart 1999 en April 1999 ontvang.

9. Uitstaande rente op lening van D. Rose teen 15% p.j. moet in berekening gebring word.  D. Rose het die geld op 1 Junie 1998 geleen om vir haar dogter se universiteitsopleiding te betaal.

10. Die inkomstebelasting vir die rekenpligtige tydperk beloop R35 000.

11. R50 000 van die netto inkomste word gelykop tussen die lede verdeel.


[60 ]

TOTAAL:
300













b.o.


